
BORRADOR  DA  ACTA  DA  SESIÓN  ORDINARIA  DO  PLENO  DO  CONCELLO  DA
LARACHA   CELEBRADA  O  DÍA  30  DE  NOVEMBRO  DE  2023.  (EXPEDIENTE
2023/G010/000012).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP) 
D. José Alberto Blanco Veiga (PP)
Dna .Mª Almudena Martínez Pérez (PP)
Dna. Verónica Pérez Verdía (PP)
D. Juan Carlos Amado Collazo (PP)
Dna. Ana Belén Rodríguez Vilas (PP)
D. Manuel García Montes (PP)
Dna. Cristina Vieites Calvo. (PP)
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSdeG-PSOE)

Non  asiste: (escrito  renuncia  acta
concelleira)
Dna.  Alba  Dolores  Toba  Ferreiro. (PSdeG-
PSOE)

A secretaria:
Dna. Marta Vázquez Garea

O interventor: 
D. Eduardo Mera Rico

No Salón  de  Plenos  do  Concello  da  Laracha,
sendo  as  13:35  horas  do  30  de  novembro  de
2023,  reuníronse previa  convocatoria,  en legal
forma practicada, os concelleiros e concelleiras
que  se  relacionan,  baixo  a  Presidencia  do  Sr.
Alcalde,  D.  José  Manuel  López  Varela,  ao
obxecto de celebrar sesión ordinaria e pública,
en  primeira  convocatoria.  En cumprimento  do
disposto  no  artigo  38  do  Regulamento  de
organización, funcionamento e réxime xurídico
das  corporacións  locais,  aprobado  polo  Real
Decreto 2568/86 do 28 de novembro.

Foron  asistidos  pola  secretaria  e  interventor
municipais.

 

Comprobado que se da o quórum legalmente esixido para a válida celebración da sesión nos termos
esixidos  no  artigo  90 do Regulamento  de organización,   funcionamento  e  réxime xurídico  das
entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

Dáse lectura por parte de concelleira de sanidade, servizos sociais, igualdade, emprego e promoción
económica á declaración institucional, “Día internacional para a eliminación da violencia contra a

muller”, asinada polos grupos municipais do concello da Laracha,  integrantes do Pleno: Partido
Popular (PP), Bloque Nacionalista Galego (BNG) e Partido Socialista de Galicia, (PSdeG-PSOE),
que se transcribe no seu literal:

“DECLARACIÓN INSTITUCIONAL 

25 DE NOVEMBRO DE 2023
DÍA INTERNACIONAL PARA A ELIMINACIÓN DA VIOLENCIA CONTRA A MULLER

Con motivo da conmemoración, este 25 de novembro do Día Internacional para a eliminación da
Violencia contra as Mulleres, o concello de A Laracha so pode reiterar, un ano máis, o seu sólido e
firme compromiso coa erradicación de todas as formas de violencia machista e a loita por acadar
unha igualdade efectiva entre mulleres e homes a través do fortalecemento e implantación de novas
políticas  públicas  que  permitan  dar  unha  resposta  integral  fronte  a  todas  as  manifestacións  da
violencia contra a muller.

A violencia de xénero é un problema estrutural que viola os dereitos humanos fundamentais e ten
como  máxima  expresión  o  feminicidio.  De  acordo  cos  datos  oficiais,  este  2023  o  número  de
mulleres  asasinadas  no  conxunto  do  Estado  ascende  a  52,  das  cales  40  non  tiñan  interpostas
denuncias previas por estes feitos.

Estes terribles datos poñen de manifesto que, a pesares dos logros acadados, precísase continuar a
combater esta lacra. Para elo, é preciso que as administracións públicas poñan a disposición da súa
veciñanza todos os recursos dispoñibles para facer efectiva unha atención inmediata e integral. 

O Concello  de A Laracha  é  un  referente  neste  eido,  sendo recoñecida  a  súa  labor  en  prol  da
igualdade de xénero por diversos organismos nacionais e internacionais. Este recoñecemento, so ten
cabida se continuamos a perseguir o compromiso de xerar conciencia para acadar unha sociedade
máis xusta e igualitaria que se sume a esta loita. 

As violencias machistas non son un feito estático, senón que adoptan múltiples formas, destacando
as redes sociais como novo medio para atentar contra a integridade das mulleres polo que é preciso
sensibilizar e formar á sociedade para a detección e repulsa destes actos
Por todo isto o Concello de A Laracha, a través da iniciativa “A Laracha unida fronte ás violencias
machistas” súmase á condena de todo tipo de violencias e comprométese a:

- Mostrar o seu apoio a todas as vítimas de violencia machista.
- Impulsar e reforzar todos os programas de atención, protección e axuda a vítimas.
- Fomentar as iniciativas dirixidas á prevención e detección de posibles casos de violencia

de xénero. 
- Manter a coordinación e colaboración entre os principais axentes implicados na atención

a vítimas.  
- Continuar  coa  labor  de  difusión  dos  recursos  de  apoio  e  axuda  dispoñibles  para  a

veciñanza de A Laracha
- Afondar na creación, organización e implementación de actividades de sensibilización e

información sobre a promoción da igualdade e a loita contra as violencias machistas”

Intervén a voceira do grupo municipal do BNG, Dna. Carolina Castiñeiras, felicitando a campaña
que  fixo  este  ano  o  concello,  foi  moi  acertada.  Destacando:  as  redes  sociais  e  3  conceptos,
“mulleres”,   foco nas cifras e datos e “consentimento”.  De seguido di, que  alégrase de que se
desmarquen da liña seguida pola extrema dereita e sectores da dereita que negan esta maneira de
enfocar este asunto.

O Sr. Alcalde comenta, que concello somos todos, o goberno é a oposición. Agradece a felicitación,
e indica que a traslada a todo o departamento, concellería e Servizos Socias, especialmente o CIM.

O Goberno está convencido e comprometido de seguir esta liña. A súa bandeira é a prevención en
todos os ámbitos, fundamentalmente na idade escolar, quen se desvía desta liña está equivocado,
estea no partido que estea.

Como en cada sesión ordinaria, a Presidencia indica que se vai gardar un minuto de silencio en
memoria das vítimas de violencia de xénero.

TOMA  DE  COÑECEMENTO  RENUNCIA  DA  CONCELLEIRA  DO  PSdeG-PSOE,  ALBA
DOLORES TOBA FERREIRO.

Dáse conta da proposta de Alcaldía, “Toma de coñecemento renuncia da concelleira do  PSdeG-
PSOE, Alba Dolores Toba Ferreiro”,  que se transcribe no seu literal:

“PROPOSTA DÁ ALCALDÍA

Asunto: toma de coñecemento renuncia concelleira

A concelleira  do  PSdeG-PSOE,  Alba  Dolores  Toba  Ferreiro  o  28  de  novembro  do 2023,  con
rexistro de entrada núm. 202399900001973, presenta escrito de renuncia voluntaria ao cargo.

Esta concelleira tomou posesión posesión deste cargo o día 17 de xuño do 2023, tras as eleccións
locais celebradas o día 28 de maio de 2023.

En  cumprimento  dos  artigos  9.4  RD  2568/1986,  do  26  de  novembro,  polo  que  se  aproba  o
Regulamento  de  organización,  funcionamento  e  réxime  xurídico  das  entidades  locais,  e  182 O
5/1985, do 19 de xuño, do réxime electoral xeral, o Pleno da Corporación:

PRIMEIRO.- Tomar coñecemento da renuncia ao cargo presentada pola concelleira  do PSdeG-
PSOE, Alba Dolores Toba Ferreiro.

SEGUNDO.-  Remitir  certificación  deste  acordo  á  Xunta  Electoral  Central  xunto  coa  copia  do
escrito de renuncia e indicación de que a persoa á que corresponde cubrir a vacante, que vista a lista
de  candidaturas  proclamadas  que  o  partido  PSdeG-PSOE  concorreu  ás  eleccións  municipais
celebradas o pasado 28 de maio de 2023 (BOP núm 82, do 02/05/2023) resulta JOSE SUÁREZ

GARCÍA (núm. 6) solicitando, así mesmo, á Xunta que remita a correspondente credencial para que
poida tomar posesión do seu cargo”

Os concelleiros e concelleiras presentes TOMAN RAZÓN

1.-  LECTURA  E  APROBACIÓN,  SE  PROCEDE,  DOS  BORRADORES  DAS  ACTAS  DAS
SESIÓNS ANTERIORES.

Recibidos polos membros do Pleno da Corporación os borradores das actas correspondentes  ás
sesións:  ordinaria  celebrada  o  28/09/2023 e  extraordinaria  celebrada  o  26/10/2023,  nos  termos
esixidos polo artigo 80.3 do Regulamento de organización, funcionamento e réxime xurídico das
entidades locais aprobado por R.D. 2568/1986, de 28 de novembro.

Sometido  o  borrador  da  sesión  ordinaria  do  28/09/2023  a  votación,  resulta  aprobado  por
UNANIMIDADE  dos membros presentes ACORDO seguinte:

PRIMEIRO. Aprobar o borrador da acta da sesión plenaria seguinte:

- Sesión ordinaria do 28/09/2023

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro

Sometido  o  borrador  da  sesión  extraordinaria  do  26/10/2023  a  votación,  resulta  aprobado  por
MAIORÍA de 13 votos a favor dos concelleiros e concelleiras do Grupo Municipal do PP (9): D.
José Manuel López Varela, Dna. Patricia María Bello Canedo, D. Pablo Cambón Bértoa, D. José
Alberto Blanco Veiga, Dna. Mª Almudena Martínez Pérez, D. Juan Carlos Amado Collazo, Dna.
Ana Belén Rodríguez Vilas, D. Manuel García Montes, Dna. Cristina Vieites Calvo, 3 votos a favor
das persoas que integran o grupo municipal do BNG: Dna. Carolina Castiñeiras Brandón, D. Xosé
Mª Cotelo Freire,  D. David Antonio Bermúdez Lamas,  1 voto a favor da concelleira  do grupo
municipal do PSOE: Dna. Inés Ramos López, e  3 abstencións dos concelleiros e concelleiras do
grupo municipal do PP: D. José Ramón Martínez Barbeito, Dna. Mª del Rocío López Rey, Dna.
Verónica Pérez Verdía, por non estar presentes na sesión do 26/10/2023,  o ACORDO seguinte:

PRIMEIRO. Aprobar o borrador da acta da sesión plenaria seguinte:

- Sesión extraordinaria do 26/10/2023

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro

2.- ESTABLECEMENTO DO IMPOSTO SOBRE INCREMENTO DO VALOR DOS TERREOS
DE NATUREZA URBANA E APROBACIÓN PROVISIONAL DA ORDENANZA FISCAL 1.4
REGULADORA DO IMPOSTO

Dáse lectura ao ditame da a Comisión Informativa Permanente de Asuntos Económicos, Facenda e
Especial de Contas, celebrada o día 24 de novembro de 2023, de “Establecemento do imposto sobre
incremento do valor dos terreos de natureza urbana e aprobación provisional da ordenanza fiscal 1.4
reguladora do imposto”, que se transcribe no seu literal:

<<2.-   PROPOSTA  DE  ESTABLECEMENTO  DO  IMPOSTO  SOBRE  INCREMENTO  DO
VALOR DOS TERREOS DE NATUREZA URBANA E APROBACIÓN PROVISIONAL DA
ORDENANZA FISCAL 1.4 REGULADORA DO IMPOSTO

Dáse lectura á proposta de Alcaldía, “Establecemento do imposto sobre incremento do valor dos
terreos de natureza urbana e aprobación provisional da ordenanza fiscal 1.4 reguladora do imposto”,
sometida a ditame, que se transcribe no seu literal:

“PROPOSTA DE ESTABLECEMENTO DO IMPOSTO SOBRE INCREMENTO DO VALOR
DOS  TERREOS  DE  NATUREZA  URBANA  E  APROBACIÓN  PROVISIONAL  DA
ORDENANZA FISCAL 1.4 REGULADORA DO IMPOSTO

A realidade económica das entidades locais é de unha permanente insuficiencia de recursos para
prestar  unha  cantidade  excesiva  de  competencias  para  os  medios  dos  que  se  dispón.  Entre  as
competencias desenvoltas polos concellos, se deben destacar as competencias impropias, que non
están  atribuídas  expresamente  ás  entidades  locais,  nin  por  suposto  se  achegan  os  recursos
financeiros suficientes para o seu financiamento, pero que se prestan efectivamente polos concellos
desde hai moitos anos.

Estas circunstancias, unidas á demanda crecente de servizos pola ciudadanía aos concellos, por ser a
administración máis próxima á veciñanza, implica a necesidade crecente de recursos ordinarios para
a prestación dos servizos. Despois da crise sanitaria do coronavirus, se aprobou a suspensión das
regras  fiscais  que  permitían  o  emprego  do  remanente  de  tesourería  e  non  ter  que  verificar  o
cumprimento da regra de gasto. Esta suspensión foi prorrogada no 2021 e no 2022, así como no
2023 polas consecuencias económicas da invasión de Ucrania.

Todo iso nos leva á necesidade de contar con recursos adicionais para dotar o concello de recursos
económicos  para  o  seu  normal  funcionamento  sen  incurrir  en  incumprimentos  das  medidas  de
sostibilidade financiera e estabilidade orzamentaria. Entre as opcións existentes para incrementar o
financiamento destaca unha figura tributaria que os concellos poden implantar, que é o imposto
sobre  incremento  do  valor  dos  terreos  de  natureza  urbana,  que  a  maioría  dos  concellos  a  ten
establecida e delegada na Deputación Provincial.

Este  imposto  sufriu  unha  profunda  remodelación  tras  as  diversas  sentenzas  do  Tribunal
Constitucional,  de  modo  que  se  modificou  tanto  os  supostos  de  non  suxeición  como  o
procedemento de cálculo, de modo que agora unicamente se liquida o imposto cando se verifique
realmente a existencia de plusvalía na transmisión dos inmobles.

Tendo en  conta  o  anterior  e  en  relación  co  expediente  de  establecemento  e  do  imposto  sobre
incremento do valor dos terreos de natureza urbana e aprobación provisional da ordenanza fiscal 1.4
reguladora  do  imposto,  de  conformidade  co  establecido  dos  artigos  15  e  seguintes  do  Texto
Refundido da Lei Reguladora das Facendas Locais, previos informes da Secretaría e Intervención e
tras o ditame da Comisión Informativa de Contas e Facenda, proponse ao Pleno a adopción do
seguinte acordo: 

PRIMEIRO.  Aprobar  o  establecemento  do  imposto  sobre  incremento  do  valor  dos  terreos  de
natureza  urbana  no municipio  da  Laracha,  nos  termos  indicados  no  artigo  15  do Real  decreto
lexislativo  2/2004 polo  que  se  aproba  o  texto  refundido  da  lei  reguladora  das  facendas  locais
(TRLRFL),  que se regulará  polas  normas contidas  no propio TRLRFL e pola ordenanza  fiscal
reguladora correspondente ao imposto.

SEGUNDO.  Aprobar  provisionalmente  a  ordenanza  fiscal  1.4  reguladora  do  imposto  sobre
incremento do valor dos terreos de natureza urbana que figura no expediente.

TERCEIRO.  Anunciar o establecemento do imposto sobre incremento do valor dos terreos de
natureza urbana no municipio da Laracha, así como a aprobación provisional da ordenanza fiscal
1.4 reguladora do imposto no Taboleiro de anuncios da entidade, no Boletín Oficial da Provincia e
nun diario dos de maior difusión da provincia, para a súa exposición pública durante 30 días, como
mínimo, dentro dos cales os interesados poderán examinar o expediente e presentar as reclamacións
que consideren oportunas. 

No caso de que non se houberan presentado reclamacións, entenderase definitivamente adoptado os
acordos provisionais publicando no Boletín Oficial da Provincia dos acordos definitivos, incluíndo
os provisionais elevados automaticamente a tal categoría,  e o texto íntegro da Ordenanzas e do
acordo de establecemento do imposto, sen que entren en vigor ata que se leve a cabo a devandita
publicación.

CUARTO. Faculta-lo Alcalde para levar a cabo tódolos trámites necesarios para a consecución
deste fin.”

Sen  intervencións,  sométese  a  proposta  a  votación,  quedando  APROBADA  en  todos  os  seus
termos, por 7 votos a favor dos concelleiros e concelleiras do grupo municipal do PP: D. Manuel
García  Montes,  D.  José  Alberto  Blanco  Veiga,  Dna.  María  Almudena  Martínez  Pérez,  Dna.
Verónica Pérez Verdía,  D. Juan Carlos Amado Collazo,  Dna.  Cristina Vieites Calvo, Dna. Ana
Belén Rodríguez Vilas; e 2 abstencións das persoas que integran o grupo municipal de BNG: Dna.
Carolina Castiñeiras Brandón, D. Xosé María Cotelo.>>

A Presidencia abre a quenda para o debate:

Toma a palabra a concelleira do PSdeG-PSOE, Dna. Inés Ramos, afirma que é xusto o imposto que
grava o incremento do valor dos terreos, cousa a parte é a oportunidade do concello da Laracha. O
voto vai a ser en contra

A concelleira do BNG, Dna. Carolina Castiñeiras, indica que o sentido do voto será a abstención. A
continuación engade, en liña con PSdeG-PSOE, que é un imposto xusto, pero non é o momento

axeitado, houbo subidas doutros impostos, no anterior Pleno.  O tipo  é alto, achégase bastante ao
30 %. Finalmente di que os concellos limítrofes téñeno máis baixo.

Responde o Sr. Alcalde, en relación co tipo de gravame, que estase na media dos concellos, estes
están actualizando as súas ordenanzas. O concello da Laracha é dos poucos da comarca que non o
tiña imposto.  A recadación depende das transmisións  dos terreos.  Para rematar  comenta,  que a
situación económica indica que para o ano 2025,  non se poderán utilizar os remanentes, e aínda así
os servizos hai que atendelos, e nalgún concello o incremento foi do 40%.

Concluídas as intervencións, sométese o ditame a votación quedando aprobado por MAIORÍA DE
de 12 votos a favor dos concelleiros e concelleiras do grupo Municipal do PP:  D. José Manuel
López Varela, D. José Ramón Martínez Barbeito, Dna. Patricia María Bello Canedo, Dna.  Mª del
Rocío López Rey, D. Pablo Cambón Bértoa, D. José Alberto Blanco Veiga, Dna Mª Almudena
Martínez Pérez,  Dna. Verónica Pérez Verdía,  D. Juan Carlos Amado Collazo,  Dna. Ana Belén
Rodríguez Vilas, D. Manuel García Montes, Dna. Cristina Vieites Calvo; 3 abstencións das persoas
que integran o grupo municipal do BNG: Dna. Carolina Castiñeiras Brandón, D. Xosé Mª Cotelo
Freire, D. David Antonio Bermúdez Lamas;  e 1 voto en contra da concelleira do grupo municipal
do PSOE: Dna. Inés Ramos López, o ACORDO seguinte:

PRIMEIRO.  Aprobar  o  establecemento  do  imposto  sobre  incremento  do  valor  dos  terreos  de
natureza  urbana  no municipio  da  Laracha,  nos  termos  indicados  no  artigo  15  do Real  decreto
lexislativo  2/2004 polo  que  se  aproba  o  texto  refundido  da  lei  reguladora  das  facendas  locais
(TRLRFL),  que se regulará  polas  normas contidas  no propio TRLRFL e pola ordenanza  fiscal
reguladora correspondente ao imposto.

SEGUNDO.  Aprobar  provisionalmente  a  ordenanza  fiscal  1.4  reguladora  do  imposto  sobre
incremento do valor dos terreos de natureza urbana que figura no expediente.

TERCEIRO.  Anunciar o establecemento do imposto sobre incremento do valor dos terreos de
natureza urbana no municipio da Laracha, así como a aprobación provisional da ordenanza fiscal
1.4 reguladora do imposto no Taboleiro de anuncios da entidade, no Boletín Oficial da Provincia e
nun diario dos de maior difusión da provincia, para a súa exposición pública durante 30 días, como
mínimo, dentro dos cales os interesados poderán examinar o expediente e presentar as reclamacións
que consideren oportunas. 

No caso de que non se houberan presentado reclamacións, entenderase definitivamente adoptado os
acordos provisionais publicando no Boletín Oficial da Provincia dos acordos definitivos, incluíndo
os provisionais elevados automaticamente a tal categoría,  e o texto íntegro da Ordenanzas e do
acordo de establecemento do imposto, sen que entren en vigor ata que se leve a cabo a devandita
publicación.

CUARTO. Faculta-lo Alcalde para levar a cabo tódolos trámites necesarios para a consecución
deste fin

3.-  DELEGACIÓN  DA  XESTIÓN,  INSPECCIÓN  E  RECADACIÓN  VOLUNTARIA  E
EXECUTIVA  NA  DEPUTACIÓN  PROVINCIAL  DA  CORUÑA  DO  IMPOSTO  SOBRE
INCREMENTO DO VALOR DOS TERREOS DE NATUREZA URBANA

Dáse lectura ao ditame da a Comisión Informativa Permanente de Asuntos Económicos, Facenda e
Especial de Contas, celebrada o día 24 de novembro de 2023, de “Delegación da xestión, inspección
e  recadación  voluntaria  e  executiva  na  Deputación  Provincial  da  Coruña  do  imposto  sobre
incremento do valor dos terreos de natureza urbana”, que se transcribe no seu literal:

<<3.-  DELEGACIÓN  DA  XESTIÓN,  INSPECCIÓN  E  RECADACIÓN  VOLUNTARIA  E
EXECUTIVA  NA  DEPUTACIÓN  PROVINCIAL  DA  CORUÑA  DO  IMPOSTO  SOBRE
INCREMENTO DO VALOR DOS TERREOS DE NATUREZA URBANA

Dáse lectura á proposta de Alcaldía, “Delegación na Deputación Provincial da xestión, inspección e
recadación voluntaria e executiva do imposto sobre incremento do valor dos terreos de natureza
urbana (IIVTNU)”, sometida a ditame, que se transcribe no seu literal

“PROPOSTA  DE  DELEGACIÓN  NA  DEPUTACIÓN  PROVINCIAL  DA  XESTIÓN,
INSPECCIÓN  E  RECADACIÓN  VOLUNTARIA  E  EXECUTIVA  DO  IMPOSTO  SOBRE
INCREMENTO DO VALOR DOS TERREOS DE NATUREZA URBANA (IIVTNU)

Dende esta Alcaldía incoouse unha proposta para o establecemento do imposto sobre incremento do
valor dos terreos de natureza urbana (IIVTNU) e aprobación da correspondente ordenanza fiscal
reguladora.

Este  imposto  sufriu  unha  profunda  remodelación  tras  as  diversas  sentenzas  do  Tribunal
Constitucional,  de  modo  que  se  modificou  tanto  os  supostos  de  non  suxeición  como  o
procedemento de cálculo, de modo que agora unicamente se liquida o imposto cando se verifique
realmente  a  existencia  de  plusvalía  na  transmisión  dos  inmobles.  Con  estas  modificacións,  se
modificou substancialmente a xestión tributaria do imposto, de modo que a liquidación do imposto
presenta unha casuística complexa e require uns medios persoais e materiais dos que o Concello
non dispón na actualidade,  maís tendo en conta que a relativa capacidade recadatoria  é incerta,
tendo en conta que se trata dun imposto de novo establecemento e que depende das transmisións
que se efectúen de bens inmobles de natureza urbana e que estean suxeitos ao imposto. 

A Deputación Provincial da Coruña leva xestionando este imposto en moitos Concellos desde hai
moito tempo e ten a capacidade de xestionar o IIVTNU que se xenere no municipio da Laracha,
polo que parece que en aras dos principios de eficiencia e eficacia a solución óptima é delegar neste
ente as  competencias  en materia  da xestión,  inspección e  recadación voluntaria  e  executiva  do
imposto.

Tendo en conta o anterior e en relación co expediente de delegación na Deputación Provincial da
xestión, inspección e recadación voluntaria e executiva do imposto sobre incremento do valor dos
terreos de natureza urbana (IIVTNU), pola Alcaldía, de conformidade co establecido dos artigo 7 do
Texto  Refundido  da  Lei  Reguladora  das  Facendas  Locais,  previos  informes  da  Secretaría  e
Intervención e tras o ditame da Comisión Informativa de Contas e Facenda, proponse ao Pleno a
adopción do seguinte acordo: 

PRIMEIRO. Aprobar provisionalmente a delegación na Deputación Provincial da Coruña a xestión,
inspección e recadación voluntaria e executiva do Imposto sobre o incremento de valor dos terreos
de natureza urbana ou do imposto municipal que o complemente ou substitúa no futuro.

O exercicio das competencias delegadas levarase a cabo nos termos establecidos nas Bases para a
prestación  dos  servizos  tributarios  aos  Concellos  da  provincia  aprobadas  pola  Deputación
Provincial da Coruña con efectos do 01 de xaneiro de 2024.

SEGUNDO. Anunciar o presente acordo no Taboleiro de anuncios da entidade, no Boletín Oficial
da Provincia e nun diario dos de maior difusión da provincia, para a súa exposición pública durante
30 días, como mínimo, dentro dos cales os interesados poderán examinar o expediente e presentar
as reclamacións que consideren oportunas. 

No caso de que non se houberan presentado reclamacións, entenderase definitivamente adoptado o
acordo ata entón provisional publicando no Boletín Oficial da Provincia o texto íntegro do acordo
definitivo, incluíndo o provisional elevado automaticamente a tal categoría, para a efectividade da
delegación.

TERCEIRO. Faculta-lo Alcalde para levar a cabo tódolos trámites necesarios para a consecución
deste fin.”

Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os  seus termos a  proposta  transcrita,  por  7 votos  a favor dos
concelleiros e concelleiras do grupo municipal do PP: D. Manuel García Montes, D. José Alberto
Blanco Veiga, Dna. María Almudena Martínez Pérez, Dna. Verónica Pérez Verdía, D. Juan Carlos
Amado Collazo, Dna. Cristina Vieites Calvo, Dna. Ana Belén Rodríguez Vilas; e 2 abstencións das
persoas que integran  o grupo municipal  de BNG: Dna.  Carolina Castiñeiras  Brandón,  D. Xosé
María Cotelo.>>

A Presidencia abre a quenda para o debate:

Toma a palabra Dna. Inés Ramos, indica que consecuentemente votará en contra.

Explica  o  Sr.  Alcalde,  que  o  concello  non  ten  recadación  propia,  toda  a  recadación  está  na
Deputación da Coruña, unha cousa non ten que ver ca outra.

Concluídas as intervencións, sométese o ditame a votación quedando aprobado por MAIORÍA DE
de 12 votos a favor dos concelleiros e concelleiras do grupo Municipal do PP:  D. José Manuel
López Varela, D. José Ramón Martínez Barbeito, Dna. Patricia María Bello Canedo, Dna.  Mª del
Rocío López Rey, D. Pablo Cambón Bértoa, D. José Alberto Blanco Veiga, Dna Mª Almudena
Martínez Pérez,  Dna. Verónica Pérez Verdía,  D. Juan Carlos Amado Collazo,  Dna. Ana Belén
Rodríguez Vilas, D. Manuel García Montes, Dna. Cristina Vieites Calvo; 3 abstencións das persoas
que integran o grupo municipal do BNG: Dna. Carolina Castiñeiras Brandón, D. Xosé Mª Cotelo
Freire, D. David Antonio Bermúdez Lamas;  e 1 voto en contra da concelleira do grupo municipal
do PSOE: Dna. Inés Ramos López, o ACORDO seguinte:

PRIMEIRO. Aprobar provisionalmente a delegación na Deputación Provincial da Coruña a xestión,
inspección e recadación voluntaria e executiva do Imposto sobre o incremento de valor dos terreos
de natureza urbana ou do imposto municipal que o complemente ou substitúa no futuro.

O exercicio das competencias delegadas levarase a cabo nos termos establecidos nas Bases para a
prestación  dos  servizos  tributarios  aos  Concellos  da  provincia  aprobadas  pola  Deputación
Provincial da Coruña con efectos do 01 de xaneiro de 2024.

SEGUNDO. Anunciar o presente acordo no Taboleiro de anuncios da entidade, no Boletín Oficial
da Provincia e nun diario dos de maior difusión da provincia, para a súa exposición pública durante
30 días, como mínimo, dentro dos cales os interesados poderán examinar o expediente e presentar
as reclamacións que consideren oportunas. 

No caso de que non se houberan presentado reclamacións, entenderase definitivamente adoptado o
acordo ata entón provisional publicando no Boletín Oficial da Provincia o texto íntegro do acordo
definitivo, incluíndo o provisional elevado automaticamente a tal categoría, para a efectividade da
delegación.

TERCEIRO. Faculta-lo Alcalde para levar a cabo tódolos trámites necesarios para a consecución
deste fin.

4.-  RENOVACIÓN  DO  CONVENIO  POLO  QUE  SE  ESTABLECEN  AS  BASES  DE
COOPERACIÓN ENTRE A DEPUTACIÓN DA CORUÑA E OS CONCELLOS INTEGRANTES
DO  PROXECTO  “PARQUE  ARQUEOLÓXICO  DO  MEGALISTISMO  NA  COSTA  DA
MORTE”

Dáse lectura ao ditame da Comisión Informativa Permanente de Asuntos Xerais do Pleno, celebrada
o día 27 de novembro de 2023, de “Renovación do convenio polo que se establecen as bases de
cooperación  entre  a  Deputación  da  Coruña  e  os  concellos  integrantes  do  proxecto  Parque
arqueolóxico do megalistismo na Costa da Morte”, que se transcribe no seu literal:

<2.-  RENOVACIÓN  DO  CONVENIO  POLO  QUE  SE  ESTABLECEN  AS  BASES  DE
COOPERACIÓN ENTRE A DEPUTACIÓN DA CORUÑA E OS CONCELLOS INTEGRANTES
DO  PROXECTO  “PARQUE  ARQUEOLÓXICO  DO  MEGALISTISMO  NA  COSTA  DA
MORTE”

Dáse lectura á proposta de Alcaldía, “Renovación do convenio polo que se establecen as bases de
cooperación  entre  a  Deputación  da  Coruña e  os  concellos  integrantes  do  proxecto  Convenio,
Parque arqueolóxico do megalitismo na Costa da Morte”, sometida a ditame, que se transcribe no
seu literal:

“PROPOSTA DA ALCALDÍA

Asunto: aprobación da renovación do convenio polo que se establecen as bases de cooperación
entre  a  Deputación  da  Coruña  e  os  concellos  integrantes  do  proxecto  Convenio  “Parque
arqueolóxico do megalitismo na Costa da Morte”

O Servizo de Promoción e Desenvolvemento Turístico da Deputación Provincial remite o borrador
da renovación do Convenio inicial, xa aprobado por este Concello en sesión plenaria do 26 de abril
de 2018.

Así,  os  concellos  da  Laracha,  Cabana  de  Bergantiños,  Carballo,  Dumbría,  Laxe,  Malpica  de
Bergantiños,  Mazaricos,  Ponteceso,  Vimianzo,  Zas  e  Coristanco,  xuntamente  coa  Deputación
Provincial da Coruña, de conformidade coas potestades conferidas ás corporacións locais na Lei
7/85 de bases de réxime local e na Lei 5/97 de Administración local de Galicia, regulan mediante o
presente convenio unha comunidade intermunicipal que permita a xestión conxunta do proxecto
Parque arqueolóxico do megalitismo na Costa da Morte, cos fins de competencia municipal que se
expresan na base terceira.

Este convenio formúlase como unha técnica de cooperación, consonte ao previsto nos artigos 143 a
145 da Lei 40/2015, de 1 de outubro, de réxime xurídico do sector público, consonte ao disposto
nos artigos 109.1, e 114-117 da Lei 5/1997, de 22 de xullo e tamén consonte ao previsto na Lei
40/2015 do réxime xurídico do sector público.

A modificación fundamental é a incorporación do Concello de Coristanto e a supresión de trámites
concretos da xestión conxunta dos proxectos.

Así,  e  visto  o  texto  do  Convenio  que  figura  como anexo a  esta  proposta,  visto  o  informe de
Secretaría e Intervención que figura no expediente, PROPOÑO AO PLENO:

PRIMEIRO:  Aprobar  o  texto  da  renovación  do convenio  polo  que  se  establecen  as  bases  de
cooperación  entre  a  Deputación  da  Coruña  e  os  concellos  integrantes  do  proxecto  Convenio
“Parque arqueolóxico do megalitismo na Costa da Morte

SEGUNDO: Nomear a José Manuel López Varela,  alcalde  do Concello da Laracha e  Patricia
María  Bello  Canedo,  concelleira  de  cultura,  deportes,  ensino,  xuventude  e  turismo,  titular  e
suplente respectivamente.

TERCEIRO: Facultar ao alcalde para a sinatura dos documentos que resulten necesarios para a
efectividade do convenio.

CUARTO: Comunicar este acordo á Deputación Provincial da Coruña”.

Sen  intervencións  sométese  a  proposta  a  votación,  quedando  DITAMINADA
FAVORABLEMENTE en todos os seus termos a proposta transcrita, por UNANIMIDADE dos
membros presentes>>

A Presidencia abre a quenda para o debate:

Indica Dna, Carolina Castiñeiras, que o sentido do voto será a favor, é unha área que leva o BNG,
estando de acordo en todo, alégrase que entre no convenio o concello de Coristanco, pois supón a
unidade da comarca,  é un bo impulso para o  turismo.

Toma a palabra o Sr. Alcalde, expresa a súa alegría porque a Deputación da Coruña aposte por este
convenio. Menciona que o concello da Laracha tiña os deberes feitos, destacando a inclusión do
Menhir de Erboedo no catálogo de Patrimonio e no Plan Especial de Patrimonio municipal, co fin
de adquirir a propiedade. Actualmente estase traballando na adquisición da propiedade das Torres
de Cillobre, mediante expropiación. 

Di tamén, que a Deputación da Coruña sacou esta liña para financiar a compra dos terreos destes
bens  doutros concellos. O concello da Laracha adiantouse.

Comenta Dna. Carolina Castiñeiras, que non hai que esquecerse do Castro de Santa Baia, pois a
nivel  estratéxico pode dar moito xogo.

Explica o Sr. Alcalde, que está incluído no Plan Especial de Patrimonio, segundo estudios: o Castro
de  Montes  Claros  e  un  campamento  romano  de  poucos  días  de  asentamento.  Non  se  puido
demostrar que había unha variante do Camiño de Santiago, (Camiño Inglés), segundo os traballos
dun historiador. Irase dando pasos, dependendo do orzamento. O Castro de Santa Baia non é tan
pequeno. 

No Plan Especial está contemplado: Montes Claros, As Torres de Cillobre e o Menhir de Erbedo.

Concluídas  as  intervencións,  sométese  o  ditame  a  votación,  quedando  aprobado  por
UNANIMIDADE dos concelleiros e concelleiras presentes, o seguinte ACORDO:

PRIMEIRO:  Aprobar  o  texto  da  renovación  do convenio  polo  que  se  establecen  as  bases  de
cooperación  entre  a  Deputación  da  Coruña  e  os  concellos  integrantes  do  proxecto  Convenio
“Parque arqueolóxico do megalitismo na Costa da Morte

SEGUNDO: Nomear a José Manuel López Varela,  alcalde  do Concello da Laracha e  Patricia
María  Bello  Canedo,  concelleira  de  cultura,  deportes,  ensino,  xuventude  e  turismo,  titular  e
suplente respectivamente.

TERCEIRO: Facultar ao alcalde para a sinatura dos documentos que resulten necesarios para a
efectividade do convenio.

CUARTO: Comunicar este acordo á Deputación Provincial da Coruña.

5.- RESOLUCIÓNS ALCALDÍA PRESIDENCIA.

Dáse conta das 329 Resolucións de Alcaldía que estiveron a disposición dos Sres. Concelleiros e
concelleiras, para o seu coñecemento e toma de razón, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organización, funcionamento e réxime xurídico das entidades
locais. 

Resolucións  da  Alcaldía  dende  o  número  1184/2023  ata  a  número  1512/2023  (ámbalas  dúas
inclusive),  ditadas dende o 22/09/2023 ata o 24/11/2023.

O alcalde felicita aos empregados públicos polo seu traballo administrativo.

6. MOCIÓNS, ROGOS E PREGUNTAS.

As mocións seguintes, presentadas polos grupos municipais:

- Moción do BNG relativa á Reivindicación do día 25 de novembro e á necesidade de impulsar
compromisos económicos e orzamentarios para garantir a atención á violencia machista.

- Moción do PSdeG-PSOE, 25 novembro día internacional da eliminación da violencia contra as
mulleres

- Moción  do  Partido  Popular  de  Conmemoración  do  25  de  novembro,  día  internacional  da
eliminación de violencia contra as mulleres.

Foron retiradas ao incluírse a Declaración Institucional, “25 de novembro de 2023 día internacional
para a eliminación da violencia contra a muller”, asinada por todos os grupos municipais.

Dende a Presidencia, proponse para a inclusión na orde do día a moción seguinte:

MOCIÓN  DO  PSOE  DE  APOIO  Á  DIGNIFICACIÓN  DOS  E  DAS  PROFESIONAIS  DA
AVOGACÍA E DA PROCURADORÍA EN RELACIÓN COA SÚA PROTECCIÓN SOCIAL.

Sométese a votación a urxencia, quedando RATIFICADA A URXENCIA, coa INCLUSIÓN DA
MOCIÓN NA ORDE DO DÍA,  por UNANIMIDADE dos concelleiros e concelleiras presentes.

Dáse lectura a moción por parte da concelleira Dna. Inés Ramos, que se transcribe no seu literal:

“O Grupo Municipal dos Socialistas da Laracha de acordo e ao amparo do previsto no Regulamento
de  Organización,  Funcionamento  e  Réxime  Xurídico  das  Entidades  locais,  desexa  someter  á
consideración do Pleno a seguinte  MOCIÓN DE APOIO Á DIGNIFICACIÓN DOS E DAS
PROFESIONAIS DA AVOGACÍA E DA PROCURADORÍA EN RELACIÓN COA SÚA
PROTECCIÓN SOCIAL.

EXPOSICIÓN DE MOTIVOS

O Movemento J2, a través da súa voceira provincial, e a Plataforma Marea Negra Galicia, a través
dos seus representantes electos na asemblea coruñesa, traslada-ron aos grupos que conformamos a
corporación  municipal  da  Coruña  o  texto  que  se  transcribe  a  continuación  para  a  nosa
consideración, co obxectivo de sometelo a debate e aprobación por parte do pleno da corporación
municipal:

“O/a profesional da avogacía e da procuradoría, adscrito/a ou non á quenda de oficio non ten dereito
á xubilación, vese obrigado/a a continuar eternamente no seu traballo, posto que as súas xubilacións
o son en contías na maior parte dos casos inferiores a unha pensión non contributiva, pese a cotizar
durante toda a súa vida profesional.

Ata o ano 1995 estes/as profesionais non podían darse de alta no sistema público de traballadores
autónomos ou RETA. Obrigábaselles, como única opción posible, a adherirse a un sistema privado,
as  mutualidades.  Cando  se  abriu  a  posibilidade  de  adscribirse  ao  sistema  público,  e  ata  hoxe
continúa sendo así, o exercicio desta posibilidade, implica para os/as avogados/as e procuradores/as
cotizantes nas mutualidades, que todo o aportado queda atrapado nesas entidades privadas.

Desde os colexios profesionais continuouse potenciando e recomendando a permanencia dentro das
mutualidades e a elección das mesmas para os/as novos/as colexiados/as, asegurándolles mellores
prestacións e pensións lixeiramente superiores ás do RETA para pagos ao longo da vida profesional
similares, sendo as mutualidades as que establecían as táboas de cotización de cada mutualista.

Pero, ao momento da efectiva xubilación, en ningún caso se están aboando as pensións que lles
aseguraban que terían, ata o punto de aboar pensións na maior parte dos casos inferiores a 500
euros, non actualizables. Esa cantidade é a que cobrarán ao longo de toda a súa vida mensualmente,
sen actualización algunha, manifestando agora ademais que os seus fondos non están garantidos
posto que, por posteriores reformas lexislativas, o que era un plan alternativo de xubilación pasou a
ser  un  plan  de  pensións  individuais,  que  se  atopa  moi  lonxe  do asegurado  e  facilita  pensións
vitalicias ridículas, inferiores ao importe dunha pensión non contributiva.

Agora,  novamente,  vólvense  realizar  reformas  no  sistema  de  protección  mutual  alternativo  ao
público, inicialmente imposto, posteriormente encomiado e incentivado, para logo ser transformado,
e  unha  vez  máis,  se  realiza  sen  contar  coa  opinión  do  colectivo  afectado.  Mentres,  os  e  as
profesionais constatan como os/as seus/súas compañeiros/as máis maiores non se poden xubilar, xa
que non poderían subsistir, e que as estimacións dos que son un pouco máis mozos poidan facelo
son cada vez máis irreais.

Os  e  as  profesionais  non  solicitan  ningún  privilexio,  prebenda  ou  prestación  a  cargo  dos
contribuíntes ou do resto de traballadores. O que interesan é que se lles permita trasladar o diñeiro
que teñen atrapado nas entidades privadas mutuais, tras as cotizacións de toda unha vida, e aportalo
ao sistema público, igual que se fixo no seu día cos notarios e corredores de comercio. Que se lles
trate igual que ao resto de traballadores do país.

Trátase dun problema social, que parte da discriminación exposta e das variacións legais referidas,
que non debe seguir sendo obviado, nin ocultado, nin parcheado, senón que polo contrario debe ser
abordado sen dilación e con carácter urxente, para atoparlle solucións”.
Por todo o anteriormente exposto, o Grupo Municipal dos Socialistas da Laracha propón ao Pleno
da Corporación municipal a aprobación do seguinte

ACORDO

1. Instar  ao  Goberno  de  España  a  promover  as  modificacións  normativas  necesarias  para
establecer  unha  fiestra  ou  pasarela  que  permita  a  posibilidade  puntual,  individual  e

voluntaria, de que os e as profesionais da avogacía e da procuradoría que o desexen podan
recuperar as súas achegas ás mutualidades privadas con destino ao RETA. Débese garantir a
todos/as  os/as  profesionais,  en  función  dos  seus  anos  de  exercicio  e  cotización  ás
mutualidades,  o  dereito  a  unha  pensión  de  xubilación  mínima  e  digna,  nas  mesmas
condicións que ao resto de traballadores.

2. Dar traslado deste acordo á Xunta de Galicia,  ao Goberno de España, a todos os grupos
parlamentarios con representación no Parlamento de Galicia, no de España e no europeo, ao
Consello da Avogacía Galega, ao Consello Xeral da Avogacía Española e á Dirección Xeral
de Seguros e Fondos de Pensións.”

A Presidencia abre a quenda para o debate:

O Sr. Alcalde di que gustaríalle facer unha declaración institucional

Toma a palabra Dna. Carolina Castiñeiras,  indica que o voto vai a ser a favor. Comenta tamén que
se as mocións se presentaran en tempo e forma, poderían ir as Comisións Informativas e na orde do
día do Pleno; di isto porque o grupo municipal do Partido Popular rexistrou as súas mocións as seis
da tarde,  e non as van a debater.

Continúa dicindo que os grupos da oposición están a expensas de que se consideren urxentes, todos
teñen que cumprir, tense que presentar con 48 h de antelación.

Responde o Sr. Alcalde que os acordos que se adoptan non están no limbo, todo o que se presenta
non se vai meter na orde do día, a maior parte dos concellos contestan no seguinte Pleno, ou non
contestan; non se incumpre a normativa. Pide desculpas por presentar as mocións as 18:00 horas.

A concelleira Dna. Inés Ramos manifesta que non recibiu a documentación sobre as mocións do PP.

En relación ca moción que se está debatindo (a presentada polo PSOE) o  concelleiro D. José
Ramón Martínez, explica que parécelle lóxico que se estude a posibilidade dun tránsito ao réxime
da Seguridade Social dos mutualistas que o soliciten (voluntaria e temporal), co fin de que se lles
poida recoñecer a antigüidade deses anos a efectos da Seguridade Social.

Pero é necesario realizar as actuacións e modificacións necesarias, en relación coas profesionais da
avogacía  e  da  procuradoría  que  teñen  contratado  coa  mutualidade  profesional  o  sistema  de
protección social alternativo ao RETA para, en diálogo coas respectivas mutualidades, permitir a
posibilidade de trasladar ao RETA as cantidades cotizadas na Mutualidade profesional;  evitar  a
equiparación  fiscal  das  cotizacións  realizadas  na  Mutualidade  cun  plan  de  pensións
complementario;  e  mellorar  as condicións  da xubilación parcial  dos profesionais da avogacía  e
procuradoría.

Tamén sería convinte  un tratamento específico con Facenda para a consecución dun tratamento
fiscal adecuado ao recuperar o aforro aportado.

EN CONCLUSIÓN:

O Goberno central debe escoitar estas demandas e sentarse a falar cos avogados e con todos os
partidos no marco do Pacto de Toledo para atopar unha solución.

O  COMPROMISO  do  PARTIDO  POPULAR  é  o  de  analizar  a  situación  e  promover  unhas
condicións de xubilación dignas.

Sen máis intervencións, sometese a moción a votación quedando aprobado por UNANIMIDADE
dos concelleiros e concelleiras presentes, o seguinte ACORDO

1. Instar  ao  Goberno  de  España  a  promover  as  modificacións  normativas  necesarias  para
establecer  unha  fiestra  ou  pasarela  que  permita  a  posibilidade  puntual,  individual  e
voluntaria, de que os e as profesionais da avogacía e da procuradoría que o desexen podan
recuperar as súas achegas ás mutualidades privadas con destino ao RETA. Débese garantir a
todos/as  os/as  profesionais,  en  función  dos  seus  anos  de  exercicio  e  cotización  ás
mutualidades,  o  dereito  a  unha  pensión  de  xubilación  mínima  e  digna,  nas  mesmas
condicións que ao resto de traballadores.

2. Dar traslado deste acordo á Xunta de Galicia,  ao Goberno de España, a todos os grupos
parlamentarios con representación no Parlamento de Galicia, no de España e no europeo, ao
Consello da Avogacía Galega, ao Consello Xeral da Avogacía Española e á Dirección Xeral
de Seguros e Fondos de Pensións.

Dende a Presidencia, proponse para a inclusión na orde do día a moción seguinte:

MOCIÓN  DO  BNG  SOLICITANDO  O  CUMPRIMENTO  DA  INICIATIVA  XABARÍN,
APROBADA  POR  UNANIMIDADE  NO  PARLAMENTO  GALEGO,  DA  LEXISLACIÓN
VIXENTE, E CON MÁIS DE 33.000 SINATURAS

Sométese a votación a urxencia, quedando RATIFICADA A URXENCIA, coa INCLUSIÓN DA
MOCIÓN NA ORDE DO DÍA,  por UNANIMIDADE dos concelleiros e concelleiras presentes.

Dáse lectura a moción por parte da portavoz do BNG, Dna. Carolina Castiñeiras, que se transcribe a
continuación:

“Exposición de motivos:

Hai 3 anos que A Mesa pola Normalización Lingüística lanzou a Iniciativa Xabarín reclamando
contidos infantís e xuvenís en galego nas televisións públicas. Co apoio de 33.000 sinaturas a
Iniciativa  debateuse  no  Parlamento  galego  que  en  maio  de 2021 aprobou por unanimidade o
seguinte:

1. Que  a  Corporación  de  Radio  Televisión  de  Galicia  aumente  a  oferta  en  galego  destinada a
infancia e mocidade a través do reforzo e a promoción das catro canles dixitais Xabarín coas que
conta  a  CRTVG.  O  sinal  destas  canles  seria  distribuído  a  través  dos  paquetes  básicos das
operadoras de televisión por fibra óptica, satélite, ADSL e tecnoloxía móbil, con programación
dirixida  ao publico  infantil  e  xuvenil  e  dispoñible  en  todos  os  dispositivos  e plataformas  de
contidos audiovisuais, así como aplicacións actualizadas que conten ademais con programas e
xogos co fin de garantir nesta canle en galego a presenza de contidos atractivos, de éxito, actuais
e pasados, así como contidos educativos e de produción galega.

2. Reclamar  do Goberno de  España que,  dentro  do  marco das  súas  competencias,  promova as
medidas precisas para que a Corporación de Radio Televisión Española emita todos os seus
contidos con opción dobrada ao galego, nomeadamente na programación da canle especifica
infantil e xuvenil e nos contidos da súa aplicación.

3. Instar o Goberno español a impulsar o cumprimento do contido dos artigos do Anteproxecto de
lei xeral de comunicación audiovisual onde se recolle a pluralidade lingüística como principio
básico,  e que a nova lei  recoñeza a pluralidade lingüística como principio básico, igualando
contidos e porcentaxes mínimas en galego e castelán na dobraxe, lexendaxe e audiodescricións,
así como no financiamento anticipado de producións audiovisuais nas can- les e plataformas de
televisión lineais ou baixo demanda.

4. Así mesmo, o Parlamento insta o Goberno galego a chegar a acordos con outras administracións
e empresas co fin de garantir a opción dobrada e lexendada a galego en todas as plataformas
dixitais de televisión, así como a impulsar o avance das accions necesarias para a recepción
mutua  TVG-RPT en  Galicia  e  Portugal,  segundo  o  recollido  na Carta  Europea  de  Linguas
Rexionais ou minoritarias, tendo en conta as súas condicionantes técnicas e económicas para o
tecido produtivo e publicitario, e da simetría no alcance de audiencias.
Ademais as Cortes do Estado aprobaron en xuño de 2022 a Lei Xeral de Comunicación
Audiovisual que na disposición adicional 5ª indica que o fornecedor do servizo  publico  de
comunicación  audiovisual  de  ámbito  estatal  e  os  fornecedores  do servizo  de  comunicación
audiovisual de ámbito estatal garantiran nos seus servizos de comunicación audiovisual temáticos
infantís,  e  nos  seus  catálogos  de  programas, a incorporación de contidos audiovisuais
especialmente recomendados para o publico  infantil  de  até  doce  anos,  dobrados  nas  linguas
oficiais   das   comunidades  Autónomas. Así mesmo, estes fornecedores ofreceran contidos
audiovisuais dirixidos ao publico xeral, dobrados ou lexendados nas linguas oficiais das
Comunidades Autónomas.

Neste momento non se está a cumprir ningún destes acordos parlamentares. Malia a súa maior
responsabilidade as televisións públicas (TVG e TVE) cunha responsabilidade social maior, son as
que máis incumpren.

A TVG continúa a limitar a programación á 2ª canle, sen que teña visto nestes tres anos ningún
avance para a creación dunha canle temática nunha plataforma dixital propia, nin acordos para a
inclusión nas operadoras de TV dispoñíbeis.

TVE, pola súa banda, incumpre descaradamente e sen rubor a lexislación: desde a aprobación da
Lei audiovisual emitiu 0 programas infantís ou xuvenís en versión orixinal, dobrada ou lexendada
en galego.

Mentres se incumpren estes acordos e a lexislación, a presenza do galego nas canles temáticas
infantís  e  xuvenís  da TDT e  operadoras  de  televisión  é  dun 0,83% que converte  os servizos
audiovisuais noutro espazo vetado para o noso idioma.

Polo anteriormente exposto, o Grupo Municipal do Bloque Nacionalista Galego somete  esta
moción a  debate  e  aprobación  polo  Pleno do concello  da  Laracha propondo a adopción dos
seguintes ACORDOS:

1. Reclamar á Xunta de Galiza e á Dirección da CRTVG que executen o    acordo do

parlamento galego do 12 de maio de 2021

2. Reclamar á presidencia de TVE que cumpra a Disposición adicional 5ª da  Lei 13/2022 Xeral
de Comunicación Audiovisual do 7 de xullo”

A Presidencia abre a quenda para o debate:

O Sr. Alcalde pensa que é a segunda vez que se presenta esta moción, e que dende a primeira vez,
cambiaron as cousas, e por iso non van aprobar a urxencia.

O concelleiro D. José Ramón Martínez, explica que  a CRTVG cumpriu cos acordos da iniciativa
Xabarín, que quedará definitivamente solventada por parte da Corporación co próximo lanzamento
da  plataforma  de  contidos  dixitais.  Contará  cunha  destacada  sección  coa  oferta  infantil,  con
contidos específicos para cativos de distintas franxas de idade, contidos permanentes e outros que se
irán renovando, ao estilo das outras canles dixitais  actuais para estas franxas de idade,  pero en
lingua galega.

Ademais,  a web da CRTVG foi reforzada con tres novas canles de contidos dixitais  en directo
lanzadas en decembro de 2022. E a App Xabarín TV ofrece máis de 2.000 episodios de animación,
que abranguen toda a variedade de xéneros.

Tamén se incorporaron tres podcast nativos dixitais na plataforma Radio Galega Podcast.

E foron creados os premios “Dígocho Eu” co apoio da Secretaría Xeral de Política Lingüística.

Dna. Carolina Castiñeiras insiste que polo menos hai que apoiar o segundo punto.

O Sr. Alcalde indica que non teñen datos da TVG, quen incumpre é o goberno do Estado.

Dna. Carolina Castiñeiras comenta que se pode eliminar o primeiro punto, se queren os grupos
municipais. Todos os grupos están conformes. 

Sen  máis  intervencións,  sometese  a  moción  emendada  a  votación  quedando  aprobado  por
UNANIMIDADE dos concelleiros e concelleiras presentes, o seguinte ACORDO:

2. Reclamar á presidencia de TVE que cumpra a Disposición adicional 5ª da  Lei 13/2022 Xeral
de Comunicación Audiovisual do 7 de xullo”.

O grupo municipal do Partido Popular, presenta para o Pleno de novembro as seguintes mocións:

- MOCIÓN  DO  PP  CON  MOTIVO  DA  DEFENSA  E  PROTECCIÓN  DO  SECTOR
PESQUEIRO Y MARISQUEIRO DE GALICIA

- MOCIÓN  DO  PP  SOBRE  O  PLAN  EXTRAORDINARIO  DE  CONSERVACIÓN  DA
AUTOVÍA  A-6  E  A  RECONSTRUCIÓN  DOS  VIADUTOS  QUE  PERMITIRÍAN  O
RESTABLECEMENTO DA CIRCULACIÓN

- MOCIÓN  DO  PP   CON  MOTIVO  DA  INTERPOSICIÓN  DUN  RECURSO  DE
INCONSTITUCIONALIDADE  CONTRA  A  LEI  DE  ORDENACIÓN  INTEGRADA  DO
LITORAL, APROBADA POLO PARLAMENTO DE GALICIA O PASADO 4 DE XULLO.

Intervén Dna. Carolina Castiñeiras,  pregunta se se vai  facer  un acordo subscrito  por todos os
grupos municipais, para presentar as mocións con 48 horas de antelación.

O Sr. Alcalde insiste en que non incumpriron a normativa.

A concelleira Dna. Inés Ramos, di que non recibiu a documentación das mocións presentadas polo
grupo municipal do PP, non sendo xusto para ela debatelas sen velas.

Dna. Carolina Castiñeiras, comenta que non van a participar na votación da urxencia.

O Sr. Alcalde afirma, que se as mocións non chegaron, non hai problema, non as presentan. Ao
mellor van na orde do día do Pleno.

Dna. Carolina Castiñeiras pensa que é positivo ter regras que cumprir, pero a uns non se lles pode
pedir que as presenten con 48 horas de antelación, e a outros non.

O Sr. Alcalde responde  que ten que ler o Regulamento Orgánico, non se pode presentar tres
mocións e preguntas.

Dna. Carolina Castiñeiras, opina que supostamente entran todas por urxencia.

O Sr. Alcalde finalmente afirma que retiran as mocións do grupo municipal do Partido Popular por
non recibir a documentación o PSdeG-PSOE.

Carolina Castiñeiras Brandón, concelleira do grupo municipal do BNG do Concello da Laracha, ao
abeiro do Regulamento orgánico municipal, presenta para a súa resposta para o Pleno ordinario da
corporación municipal, as seguintes PREGUNTAS:

EXPOSICIÓN DE MOTIVOS

A  finais  da  anterior  lexislatura,  o  Grupo  Municipal  do  BNG  mostrou  públicamente  a  súa
preocupación polo escaso número de prazas de Policía Local que temos no noso concello. Non o
dicimos só nós, é un tema recurrente entre  a veciñanza, máis aínda cando se dan vagas de roubos
como pasou nas últimas semananas.

Ven de publicarse no BOP, a principos do mes de outubro, unha única praza de Policía Local para o
noso concello. Aínda así queremos lembrar que seguimos estar moi lonxe das ratios recomendadas
tanto pola FEMP como pola UE.

Polo exposto, o Grupo Municipal do BNG da Laracha formula as seguintes preguntas:

1. Cal é a razón de que se saque unha única praza?

2. Ten o Goberno Local previsto sacar máis prazas de Policía Local neste vindeiro ano
2024?

O Sr. Alcalde responde que van dúas prazas polo sistema de mobilidade (recentemente se publicou
a segunda modificación da Oferta de Emprego no DOG), e estase elaborando a  Relación de Postos
de Traballo.  A previsión é cumprir  os ratios legais.  Iranse incorporando,  o máis  axiña posible,
segundo os medios dispoñibles: 2 oficiais e 9 axentes.

Antes de finalizar a sesión, faise entrega a D. Xosé Mª Cotelo Freire, da medalla de cargo electo,
pois a anterior tiña o nome incorrecto, xa que se tivo en conta a lista electoral do BNG elaborada
pola Xunta Electoral de Zona de Carballo, publicada no Boletín Oficial da Provincia.

REMATE DA SESIÓN.

Non sendo outro o obxecto da sesión e non habendo máis asuntos a tratar, sendo as 14:30 horas do
día xa expresado, o Sr. Presidente levanta a sesión. Autorízase esta acta coas sinaturas dixitais do
alcalde e da secretaria, que dá fe.

